
GOUVÈNÈ CUOMO ANONSE PLIS PASE 434.000 KAY AK BIZNIS NAN REJYON 

LWÈS NEW YORK LA PRAL RESEVWA SÈVIS ENTÈNÈT KI GEN SIYAL FÒ AK VITÈS 
SIYAL MODÈNIZE 

 
Leta Ap Bay Rejyon Lwès New York la yon Sibvansyon $4.2 Milyon Dola Nan Kad 
Nouvo Pwogram Siyal Entènèt Fò NY lan, ki gen pou Objektif pou Bay Tout Moun 

Bon jan Siyal Entènèt Fò apati de lane 2018 
 

Kat Jewografik pou Siyal Entènèt Fò Atravè tout Eta a pou ane 2016-2018 lan yo 
Disponib Isit la 

 

 
Gouvènè Andrew M. Cuomo te anonse jodi a ke gen plis pase 434.000 kay nan Rejyon 
Lwès New York la ki pral gen aksè a sèvis entènèt ki gen siyal ki fò nan kad Nouvo Inisyativ 
NY lan pou bay Sèvis Entènèt ki gen Siyal ki Fò. Premye pati sibvansyon pwogram lan pral 
bay pou premye fwa sèvis koneksyon entènèt ki gen siyal ki fò pou 30.000 kay ak biznis ki 
pa gen entènèt atravè rejyon nò New York lan. Yo deja bay konpayi entènèt nan Rejyon 
Lwès New York la yo plis pase $4 milyon dola sibvansyon nan kad jefò sa a. 
 
An plis, apre li fin fizyone ak konpayi Time Warner Cable, konpayi Charter te ekspoze plan 
global pou 4 lane li yo pou bay sèvis a 145,000 kay ki aktyèlman pa gen sèvis entènèt nan 
Rejyon Nò New York lan. Charter pral mete disponib tou yon sèvis entènèt ki gen siyal ki 
rive omwen 100 megabits pa segond pou plis pase 2 milyon kay ak biznis ki nan rejyon nò 
an apati kòmansman ane 2017 lan. Lè yo fin konplete, aksyon sa yo pral asire ke 97 
pousan nan Nouyòkè yo gen aksè a siyal entènèt ki fò ki nesesè pou reyisi nan ekonomi 
21yèm syèk la, ak objektif pou bay tout Nouyòkè sèvis apati de fen lane 2018. 
 
“Aksè a sèvis entènèt ki gen siyal ki fò enpòtan anpil pou kenbe menm ritm ak demann 
ekonomi modèn lan yo k’ap ogmante”, se sa Gouvènè Cuomo te deklare. “Nouvo 
Pwogram Sèvis Entènèt ki gen Siyal ki Fò NY lan ap fè avanse vizyon nou an pou genyen 
kominote ki konekte epi enklizif ki pral ranfòse tout moun, sipòte ti biznis yo, epi avanse ak 
inovasyon yo. Aksyon sa yo konstitiye yon pa annavan enpòtan nan kreyasyon rezo 
enfrastrikti ki gen siyal entènèt fò ki pi solid nan tout peyi a, epi asire ke tout Nouyòkè yo 
gen bon jan sèvis entènèt disponib ki gen siyal ki fò epi ki fyab.” 
 
Pou ka kontinye ajoute sou pwogrè ki fin reyalize yo, Gouvènè an te anonse tou lansman 
Demann Pwopozisyon pou Dezyèm Etap Pwogram Sèvis Entènèt ki gen Siyal ki Fò Eta a. 
Inisyativ sa pral gen kòm objektif pou etann pi plis disponibilite pou sèvis entènèt ki gen 
siyal ki fò nan zòn ki pi izole yo nan eta a. 
 

https://www.governor.ny.gov/sites/governor.ny.gov/files/atoms/files/BroadbandMaps.pdf


Audrey Zibelman, ki se Prezidan Komisyon Sèvis Piblik, te deklare, “Ak nouvèl 
òdonans ke Gouvènè Cuomo bay lan ansanm ak Kò Lejislatif la ki pou asire ke fizyon kab 
yo nan enterè piblik lan, Komisyon an te sekirize kondisyon enpòtan yo nan men konpayi 
Charter lè li te apwouve akizisyon konpayi Time Warner li an, ki pral pèmèt nou genyen yon 
rezo sèvis entènèt ki gen siyal ki fò, ak yon ekspansyon konsiderab enfrastrikti li yo pou 
kapab bay sèvis a 145,000 kay an plis. Nou kontan pou nou rapòte ke konpayi Charter gen 
plan pou li bay sèvis vitès siyal modènize li a pou rive 100 Mbps la anviwon 2 zan avan lè 
yo te ekzije a, epi li ap kontinye vanse ak angajman pwogresif li a. Anons sa jounen jodi a 
se yon etap enpòtan nan plan Gouvènè an pou li bay tout moun aksè a sèvis entènèt ki gen 
siyal ki fò.” 
 
Catherine Bohigian, ki se Vis-Prezidant Ekzekitif Zafè Gouvènman, te deklare, “Nou 
kontan anpil pou nou travay ansanm ak Gouvènè Cuomo ansanm ak Administrasyon li an. 
Konpayi Charter angaje li pou li envesti nan New York pou bay plis kay ki pa gen entènèt 
sèvis entènèt ki gen siyal ki fò, epi pote vitès siyal entènèt ki pi rapid pou kominote n’ap bay 
sèvis yo. Nou kòmanse deja bay sèvis ki nan plan sa yo, epi nou enpasyan pote pwodwi ak 
amelyorasyon sèvis ki gen plis anplè yo bay kliyan nou yo nan New York.” 
 
Konpayi nan Rejyon Lwès New York la ki Ranpòte Prim nan Premye Etap lan: 

 Armstrong Telephone Company - $1,379,927 

 Armstrong Telecommunications, Inc. - $2,824,190 

 
Konsepsyon Nouvo Pwogram Sèvis Entènèt ki gen Siyal ki Fò NY lan 
 
Nouvo Pwogram Sèvis Entènèt ki gen Siyal ki Fò NY lan te elabore pou asire ke kominote 
ki pi izole nan New York yo jwenn sèvis entènèt ki gen siyal fò ke yo bezwen epi merite. 
Pwogram lan ap sipòte deplwaman teknoloji ki avanse pou ka akonpli objektif Gouvènè an 
ki se pou bay Nouyòkè yo aksè a sèvis entènèt ki gen yon vitès telechajman ki omwen 100 
Mbps nan majorite zòn yo, epi 25 Mbps nan majorite zòn ki izole yo nan eta a, apati fen ane 
2018 lan. Kòm yon rezilta modènizasyon vitès entènèt sa yo, itilizatè yo pral kapab 
telechaje fim HD nan 11 minit -- kont 2.3 èdtan san siyal entènèt ki fò -- epi tranzaksyon sou 
kat kredi yo pral trete senk fwa pi vit. 
 
Konpayi ki resevwa prim yo te chwazi atravè yon pwosesis metodolojik “Vant ozanchè 
envèse”, ki bay priyorite a moun k’ap fè òf yo k’ap chèche pi piti montan envestisman leta 
pou chak nouvo kay yo bay sèvis. Nan objektif pou yo te ka evite depans yo double, yo te 
retire eritaj konpayi Charter a nan Premye Etap la. Eksklizyon sa te pèmèt Biwo Pwogram 
Sèvis Entènèt ki gen Siyal Fò Eta New York lan opere sou yon etandi ki byen sible epi 
elabore yon pwosesis vant ozanchè atravè tout eta, pandan y’ap prezève finansman leta a. 
 
Dezyèm Etap Pwogram lan, ke y’ap lanse jodi a, pral abòde gwoup kay ak biznis ki pa 
jwenn sèvis oubyen pa jwenn bon kalite sèvis. Dezyèm Etap Kondisyon Demann 
Pwopozisyon yo ak kesyon sou aplikasyon yo disponib kounya sou sitwèb BPO Eta New 
York la. 
 
Twazyèm ak dènye faz nan Nouvo Pwogram Sèvis Entènèt ki gen Siyal ki Fò NY lan 
pwograme pou demare nan kòmansman ane 2017 lan, kote yo pral fin bay sèvis tout rès 
kote ki poko jwenn sèvis yo. Chak RFP pral gen pèfeksyònman ak amelyorasyon ki pral 

http://nysbroadband.ny.gov/new-ny-broadband-program/phase-2


pèmèt BPO vanse pi plis nan zòn ki pa gen sèvis entènèt yo. Atravè pwosesis global twa 
etap RFP sa yo, eta a ap akonpli objektif fondamantal li ki se pou bay tout moun sèvis 
entènèt ki gen siyal ki fò. 
 
Senatè Tim Kennedy te deklare, “Nan ekonomi aktyèl lan ki globalman konpetitif, aksè a 
sèvis entènèt ki gen siyal ki fò dwe yon dwa, pa yon bagay liksye. Li vital pou kominote nou 
yo menm jan ak wout ak pon yo ke nou konte sou yo pou nou ka al travay. Pandan twò 
lontan, yo te kite nan fènwa twòp kominote atravè eta a, akòz aksè limite a sèvis entènèt ki 
gen siyal ki fò. Nan envesti nan inisyativ sa, Gouvènè Cuomo ap envesti nan fiti lekòl nou 
yo, biznis yo, ak nan chak grenn Nouyòkè. Mwen remèsye li pou angajman li pou asire ke 
yo pa kite dèyè okenn kominote, epi mwen fyè pou mwen wè ke envestisman sa pote rezilta 
konkrè pou moun k’ap viv nan Rejyon Lwès New York lan.” 
 
John Ceretto, ki se Manm Asanble, te deklare, “Aksyon Gouvènè Cuomo yo pou bay tout 
moun aksè a entènèt ki gen siyal ki fò pral non sèlman modènize eta a, men tou li pral 
pèmèt kwasans ekonomik ki san parèy ak inovasyon. Kominote nan Rejyon Lwès New York 
yo souvan gen difikilte pou kenbe menm ritm ak ekonomi modèn lan akòz mank aksè a 
entènèt ki gen siyal ki fò. Gras a èd Nouvo Program Sèvis Entènèt ki gen Siyal ki Fò NY 
lan, zòn sa yo pral jwenn aksè a entènèt ki gen siyal ki fò ke yo bezwen anpil lan, epi y’ap 
byen ekipe pou ka rivalize nan tan modèn nou an.” 
 
Crystal Peoples-Stokes, ki se Manm Asanble, te deklare, “Nouvo chanjman nan sektè 
teknoloji a te ogmante anpil demann pou aksè a entènèt ki gen siyal ki fò yo. Nan ekipe 
lekòl nou yo, biznis ak enstitisyon nou yo ak sèvis entènèt ki gen siyal ki fò, nou ap bay 
kominote yo teknoloji ki nesesè pou ka jenere opòtinite ekonomik epi asire ke yo rete 
konpetitif nan ekonomi global la. Anons sa se pwodwi gouvènman leta ki met ansanm ak 
gouvènman lokal yo pou fè devlopman sa yo ki nesesè anpil nan Konte Erie, epi mwen 
enpasyan kòmanse travay ansanm ak Gouvènè Cuomo pou kontinye ajoute sou pwogrè 
sa.” 
 
Byron W. Brown, ki se Majistra Buffalo, te deklare, “Asire ke tout rezidan Buffalo yo gen 
aksè a sèvis entènèt ki abòdab, ki gen yon siyal ki fò, fè pati priyorite prensipal 
administrasyon mwen an yo, epi se yon estrateji kle pou ede Buffalo kontinye devlope kòm 
yon Vil ki plen opòtinite kote tout moun kapab pwofite de pwosperite ekonomi nou an k’ap 
devlope. Mwen remèsye Gouvènè Cuomo poutèt li ap vanse ak vizyon komen nou an ki se 
nan envesti nan Buffalo, nan Rejyon Lwès New York la ak nan vil atravè New York yo, nou 
ka amelyore kalite lavi nou, ogmante opòtinite ekonomik yo, epi asire yon avni ki pi briyan 
pou tout sitwayen nou yo. Plan ‘Sèvis Entènèt ak Siyal ki Fò pou tout moun’ Gouvènè 
Cuomo an, pral double vitès siyal entènèt la pou rezidan Buffalo yo ak rezidan atravè New 
York yo...epi asire ke sila yo ki te an reta kapab jwenn zouti nesesè ke yo bezwen pou 
kapab reyisi nan 21yèm syèk lan.” 

